
	గీ.	
యాణముల నాత్మపురిఁ జేర నరుగుదెంచి

యప్పు డద్వార్త దండ్రికిఁ జెప్పి పనుప

సమ్మదాంభోధి నోలాడి సకలబలము

నెదురుగాఁ బరిచె నావంచకేశ్వరుండు.

	వ.	
ఇట్లు సకలసేనాసమన్వితుం డగుచు నక్కుమారపంచాననుం డకించి

దంచితకాంచనకదళికానికాయచ్ఛాయాజాయమానకాయ

మానగృహబహిర్భాగంబునుఁ దరుణతరణిరోచిస్సమాచీన

చీనాంబరవిరచితవితానప్రతానంబును వధూవరవరసౌందర్య

సందర్శనకుతూహలసముత్పతత్పక్ష్మలాక్షికటాక్షవీక్షావిలక్షి

తాక్షయాగురుధూపప్రదీపితగోపురంబునుఁ బటుపటహఫణవ

ఢక్కాహుడుక్కారావబధిరితాశావకాశముఖంబును గనక

రుచివిస్తృత్వరతత్పరాభియుక్తముక్తారంగవల్లికంబును ఘుసృణ

కుసుమరసాలేపితవితర్ధకంబును బునఃపునరుద్ద్రీవపౌరకులసంకుల

సంకుమదాంకితరాజమార్గంబును లోహితవిహితాగ్రతోరణ

మాలికాశాలికలధౌతసౌధతలంబును రంగత్కురంగలోచనాంగీ

కృతలాస్యప్రశస్యమంగళసంగీతప్రసంగానుషంగమృదంగ

ధిమధిమధ్వానతరంగితమంచికాసంచయంబును నగుపురంబు

ప్రవేశించి ముహుర్ముహురన్యోన్యాహూతకన్యకాజనలతికానికర

కలితకుసుమసమాజభ్రాజమానలాజాక్షతంబులవలనం బురంధ్రీ

విరచ్యమాననీరాజనవిరాజమానంబులవలనం బృథ్వీసురా

శీర్వాదంబులవలనం బ్రముదితహృదయుండై రాజగృహద్వారంబు

చేరంజని నిజవాహనావతరణం బొనరించి సౌవిదల్ల వృద్ధామాత్య

సామంతసైనికప్రవరుల నుచితవచనశిరఃకంపకరసంజ్ఞావిలోక

నంబులఁ దగినచందంబున ననిచి కక్ష్యాంతరంబులు గడచి యయ్యవ

సరంబున.



	 220







	ఉ.	
ఉల్లము పల్లవింప వినయోన్నతిఁ జేరి సుధామరీచిమే

నల్లునిఁబోలు నమ్మనుకులాగ్రణి మత్తవిరోధిదైత్యసం

		 ఈ పేజీలో చివరి మార్పు 22 జనవరి 2022న 21:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

